
കാത്തീടുവാൻ സമയേ നിങ്ങളെത്തണം

പടകളെയുമഥ നഗരപീഡയങ്ങേതുമേ

തട്ടാത്തമട്ടാത്തമണ്ഡലം നിർത്തണം.

അതിനു പരമഹമവിടെ മുമ്പെഗ്ഗമിക്കുവ-

നങ്ങീപ്പടകളോരോന്നായ്പിരിഞ്ഞു താൻ

പലവഴിയുമുടനണക ബഹുനദികളാഴിയിൽ

പൂകെയൊന്നാകെയൊന്നായ്വരുംവണ്ണമേ.

വചനമിദമരുളിമുനിയൊത്തുടൻ തേരേറി

വാജികൾ തൻ കടിഞ്ഞാണയച്ചാനവൻ

വരഹരിതഹയഗണവുമഞ്ചുംവിധം പാഞ്ഞു

പാടവമോടവമോദമേറ്റിത്തദാ.

പുനരമലസുരതടിനിതൻ തിര തട്ടിയ

പുണ്യാനിലനാൽ സുസേവിതനായ് ക്ഷണം

പരമമുനിജനവസതിയെങ്ങും വിളങ്ങിടും

പാവനമാം വനമാണ്ടാൻ മഹാശയൻ. 60

പറവകളുമതിഥിഹിതരാമമ്മുനീന്ദ്രരും

പാരം ഹരിച്ചു ശേഷിച്ച ഫലാദിയാൽ.

വിനതതരുനിരകൾ വനലക്ഷ്മിയെയൎച്ചിച്ചു

തിക്കിത്തിരക്കിത്തിരളുന്ന കാന്തിയും

കുളുർമയെഴുമിളയതൃണപംക്തിക്കിടയ്ക്കിടെ-

ക്കാണും ശിലമേൽ കിടക്കുന്ന മാൻകുലം

രഥഗതിയിലൊരു ചലനമെന്യേ ശിശുക്കൾതൻ-

ചാട്ടവും നോട്ടവും നോക്കുന്നഭംഗിയും

തളിരൊളികളെഴുമരിയ മാമരക്കൊമ്പത്തു

